
 

390. fundur framkvæmdastjórnar ÍSÍ var haldinn í fundarsal 
framkvæmdastjórnar ÍSÍ, Íþróttamiðstöðinni í Laugardal, miðvikudaginn 19. 
ágúst 2026 kl. 16:00. 

Mættir: Willum Þór Þórsson forseti, Anton Sveinn McKee, Hjördís Guðmundsdóttir, Kolbrún 
Hrund Sigurgeirsdóttir, Ragnheiður Ríkharðsdóttir, Sigurjón Sigurðsson, Trausti Gylfason, 
Viðar Garðarsson, Hafsteinn Pálsson, Andri Stefánsson framkvæmdastjóri og Halla 
Kjartansdóttir sviðsstjóri Stjórnsýslusviðs ÍSÍ. 

Teams: Þórey Edda Elísdóttir 1. varaforseti, Heimir Örn Árnason og Kári Mímisson. 

Forföll: Olga Bjarnadóttir 2. varaforseti, Daníel Jakobsson gjaldkeri, Elsa Nielsen og Þórdís 
Anna Gylfadóttir. 

Gestir: Kári Steinn Reynisson, rekstrarstjóri ÍSÍ. 

Forseti setti fund og stjórnaði honum. 

Dagskrá: 
 

1. Afrekssjóður og fjármögnun afreksstarfs 
Kári Steinn Reynisson, rekstrarstjóri ÍSÍ kom inn á fundinn og fór yfir ýmsa tölfræði er varðar 
fjármuni sem renna til afreksmála, tilurð þeirra og úthlutanir.  
Bein framlög til afreksstarfsins á síðasta ári voru 1.175 milljónir króna. Því fé var ráðstafað á 

eftirfarandi hátt:   

• Afrekssjóður ÍSÍ     815 m.kr.  
• Kostnaðarþátttaka ungmenna   85-115 m.kr. 
• Starfslaun íþróttamanna og þjálfara  120 m.kr.  
• Úthlutun erlendra styrkja   20 m.kr.     
• Fagteymisþjónusta við sérsambönd 40 m.kr. 
• Afreksmiðstöð Íslands   80 m.kr.  

 
Til viðbótar eru ólympísk verkefni fjármögnuð úr rekstri ÍSÍ, að meðaltali um 50 m.kr. á ári.  
Um er að ræða Smáþjóðaleika, Ólympíuhátíð Evrópuæskunnar (vetur og sumar) og 
Evrópuleika. Sérsambönd sem eiga keppendur í viðkomandi verkefnum greiða að meðaltali 
15 m.kr. af þeirri upphæð að verkefnum loknum. Einnig fjármagnar ÍSÍ þátttöku í 
Ólympíuleikum og Ólympíuleikum ungmenna, vetrar- og sumarleika. 
Kári sýndi yfirlit yfir úthlutaða styrki úr Afrekssjóði á tímabilinu 2023-2026.  
Heildartala styrkja á tímabilinu er 2.700 milljónir á þessum fjórum árum. 
Kári sýndi einnig tölfræði varðandi greiðslu starfslauna og kostnaðarþátttöku ungmenna í 
landsliðsstarfi. Enn er verið að þróa kostnaðarþátttökuna og munu einhverjir þættir þess 
verkefnis taka breytingum, byggðar á þeirri reynslu sem síðasta ár hefur gefið. 
 
Forseti þakkaði Kára Steini fyrir góða yfirferð.  Kári Steinn vék af fundi. 

 
2. Starfsemisyfirlit: 
2.01 Samantekt skrifstofu 
Lögð fram.  
2.02 Samantekt svæðisstöðva 



Lögð fram. Framkvæmdastjóri fór yfir starfsmannabreytingar á svæðisstöðvum. 
2.03 Fundargerð 389. fundar framkvæmdastjórnar 
Lögð fram til formlegrar bókunar í fundargerð. Fundargerðin var samþykkt með rafrænum 
hætti á milli funda og hefur þegar verið birt á heimasíðu ÍSÍ. 
2.04 Fundargerð 355. fundar Afrekssjóðs ÍSÍ 
Lögð fram. 
 
3. Stefnumótun 
Forseti fór yfir stöðu mála varðandi stefnumótun íþróttahreyfingarinnar. Hann ræddi þá hluta 
stefnumótunarinnar sem að baki eru og helstu niðurstöður þeirra. Einnig fór hann yfir næstu 
skref í verkefninu. Unnið er að samantekt og kynningum á niðurstöðum og haldið verður 
áfram með vinnu við þróun mælaborða og hagvísa. Huga þarf að núverandi skipulagi og 
starfsháttum íþróttahreyfingarinnar og skoða hvort hún er tilbúin til að takast á við innleiðingu 
á stefnumarkandi áherslum, breyttu hlutverki, bættri þjónustu og breyttri samfélagsgerð og 
þá hvernig það yrði best leyst af hendi. Stefnumótunin verður á dagskrá á Sambandsráðsfundi 
UMFÍ í október og á Formannafundi ÍSÍ í nóvember. 
Umræður urðu um stefnumótunina og einstaka liði hennar. 
 
4. Staða mála varðandi þátttöku Rússlands í alþjóðaviðburðum íþrótta 
Forseti fór yfir tímalínu aðgerða IOC og norrænna íþrótta- og ólympíusamtaka gagnvart 
Rússum, fyrst í kjölfar stórfelldrar lyfjamisnotkunar rússnesks íþróttafólks og síðar í kjölfar 
árásar Rússlands á Úkraínu. IOC aflétti nýverið banni um þátttöku Rússa í alþjóðlegu 
íþróttastarfi en hefur ekki birt hvernig slíkt verður útfært, t.d. í samhengi við ólympísk 
verkefni. 
Eftirfarandi gögn lágu fyrir fundinum í tengslum við dagskrárliðinn: 
4.01 Minnisblað Stjórnsýslusviðs – tímalína og aðgerðir 
4.02 Fréttatilkynning IOC frá 7. júlí um afléttingu banns 
4.03 Afrit af bréfi mennta- og barnamálaráðuneytis til FSÍ, vegna ákvörðunar  

Alþjóðafimleikasambandsins varðandi afléttingu banns 
4.04 Afrit af bréfi Skotíþróttasambands Úkraínu til ISSF og Evrópska skotíþrótta- 

sambandsins varðandi ákvörðun IOC 
4.05 Yfirlýsingar DIF, NIF, FOK og SOK vegna málsins  
 
Nokkrar umræður urðu um málefnið en það verður á dagskrá á Nordic Sports Meeting í 
september nk. 
 
5. Erindi 
Eftirfarandi erindi lögð fram til upplýsingar og eftir atvikum afgreiðslu: 
5.01 Erindi Helgu Daggar Sverrisdóttur um verndun keppnisflokka kvenna í íþróttum. 
Lagt fram og vísað til Stjórnsýslusviðs ÍSÍ, að svara erindinu með aðkomu AMÍ, Fræðslu- og 
almenningsíþróttasviðs og Velferðarráðs ÍSÍ. 
 
5.02 Erindi Guðbjargar Hrafnhettu Ragnarsdóttur vegna þátttöku karlmanna í 
keppnisflokkum kvenna í frisbígolfi. 
Lagt fram og vísað til Stjórnsýslusviðs ÍSÍ, að svara erindinu með aðkomu AMÍ, Fræðslu- og 
almenningsíþróttasviðs og Velferðarráðs ÍSÍ. 
 



5.03 Ársfundur Íslenskra getrauna 
Fundurinn verður 31. ágúst á Grand Hótel Reykjavík. Forseti og framkvæmdastjóri sækja 
fundinn, ásamt Hafsteini Pálssyni stjórnarformanni Íslenskra Getrauna. Aðrir áhugasamir um 
setu á ársfundinum voru beðnir um að láta framkvæmdastjóra ÍSÍ vita með góðum fyrirvara. 
 
5.04 Stefna IOC -  Fit for the future – til kynningar 
Forseti kynnti stefnu Alþjóðaólympíunefndarinnar (IOC) og helstu áherslur hennar. Margir 
liðir stefnunnar falla vel með þeim áherslum sem unnið er með í nýrri stefnumótun 
íþróttahreyfingarinnar og renna frekari stoðum undir þá vegferð. 
 
5.05 ANOC – forsetakjör 
Kosið verður um forseta á næsta ársþingi ANOC. Forseti skýrði frá því að leitað hafi verið eftir 
stuðningi við framboð Spyros Capralos forseta EOC í embættið.  
Eftirfarandi skjöl lögð fram, til upplýsingar. 

5.05.1 Upplýsingar frá ANOC varðandi framboðsfresti og skilyrði til framboðs 
5.05.2 Afriti af bréfi EOC til ANOC um víðtækan stuðning við framboð Spyros Capralos 

  formanns EOC í embætti forseta ANOC. 
Fundurinn var meðmæltur stuðningi við forseta EOC enda kominn tími til að Evrópubúi gegni 
embættinu. Fyrri forsetar hafa komið frá Mexíkó, Kúveit og Fídjí. 
 
5.06 Erindi HSÍ vegna húsaleigu og  
5.07 Erindi HSÍ vegna endurgreiðslu niðurfellingar 
Erindi 5.06 og 5.07 voru tekin saman til umfjöllunar. Þau lúta bæði að fjárhag 
Handknattleikssambands Íslands. 
 
Umræður urðu um erindin. Forseti upplýsti að fundaði hafi verið með forsvarsfólki HSÍ vegna 
fjárhagsstöðu sambandsins. 
Samþykkt að kalla eftir viðbótar upplýsingum og kalla aftur til fundar með forsvarsfólki 
sambandsins.  Hjá framkvæmdastjórn kom fram mikill vilji til að aðstoða sambandið í stöðunni 
en horfa þarf til heimilda og jafnræðis við skoðun á mögulegum lausnum. 
 
6. Frá nefndum 
6.01 Velferðarráð – Fræðsluefni um verndun og velferð íþróttafólks 
Kolbrún Hrund Sigurgeirsdóttir, formaður Velferðarráðs ÍSÍ vísaði til stefnu ÍSÍ um verndun og 
velferð í íþróttahreyfingunni og þáttar fræðslu í þeirri vegferð. Velferðarráð ÍSÍ hefur fundað 
um málið og leggur áherslur á að allir þeir sem fara á vegum ÍSÍ í verkefni sitji fræðslu um 
verndun og velferð áður en af stað er haldið. Til þess að það sé hægt þá þarf að vinna 
fræðsluefni og/eða aðlaga efni frá öðrum að kröfum og áherslum ÍSÍ. Óskaði hún eftir 
fjárveitingu til þessa verkefnis og að starfsmaður frá ÍSÍ sjái um verkstýringu. 
Framkvæmdastjóri skýrði frá því að hægt væri að sækja um stuðning frá Ólympíusamhjálpinni 
til verkefnisins, með hliðsjón af áherslum IOC á verndun og velferð í íþróttum.  
Samþykkt að fara í þetta verkefni og framkvæmdastjóra falið að tengja starfsmann við það. 
 
6.02 Íþróttamannanefnd  
Anton Sveinn McKee. Þessi dagskrárliður var færður til næsta fundar, að ósk Antons Sveins. 
 
  



7. Til afgreiðslu: 
7.01 Formlegt boð um þátttöku í EYOF 2027 í Lignano Sabbiadoro 2027 
Samþykkt að taka þátt í verkefninu.  
 
7.02 Minnisblað AMÍ um þátttakendur í Ólympíuleikum ungmenna í Dakar 2026 
Lagt fram minnisblað og tillaga frá AMÍ um þátttakendur í Ólympíuleikum ungmenna sem 
fram fara í Dakar 30. október til 13. nóvember nk. Tillagan byggir á tilnefningum 
Sundssambands Íslands og Skylmingasambands Íslands. 
 
Samþykkt að eftirtaldir taki þátt í leikunum, fyrir Íslands hönd: 
Alexander Ari Andrason, keppandi í 50m, 100m og 200m flugsundi. 
Sólveig Freyja Hákonardóttir, keppandi í 200m og 400m skriðsundi og 50m baksundi. 
Ari Vilberg Jónasson, keppandi í höggsverði (sabre) í skylmingum. 
Með þeim fara Hrafnhildur Lúthersdóttir þjálfari í sundi, Gunnar Egill Ágústsson þjálfari í 
skylmingum, Brynja Guðjónsdóttir aðalfararstjóri frá ÍSÍ og Ólafur Engilbert Árnason 
sjúkraþjálfari frá ÍSÍ. 
 
7.03 Fundargerð Viðhalds- og byggingasjóðs – heimild vegna framkvæmda  
Lögð fram. Sigurjón Sigurðsson, formaður sjóðsins, vísaði til upplýsinga í fundargerð varðandi 
ástand Íþróttamiðstöðvarinnar utanhúss og kostnaðaráætlanir vegna áætlaðra framkvæmda. 
Þörf er á því að klæða byggingarnar til að vernda þær frá skemmdum og eru eignaraðilar 
húsanna sammála um að ráðast í framkvæmdir. 
Samþykkt að fara í þessa aðgerð. 
 
Rætt um stöðuna á Þjóðarhöll fyrir innanhússíþróttir. Komin er niðurstaða í kærumáli vegna 
útboðs og vonast er til að skriður komi þá á málið.  
Einnig rætt um framtíðar húsnæðisþörf sérsambanda ÍSÍ, Viðhalds- og byggingarsjóð og 
lóðarmál. 
 
8. Nordic Sports Meeting 2027 á Íslandi 
Árlegur fundur forsvarsfólks norrænna íþrótta- og ólympíusamtaka á Norðurlöndum fer fram 
á Íslandi 10. - 11. september nk. á Hótel Öskju. Samhliða funda norræn samtök íþrótta fyrir 
fatlaða og norrænar íþróttamannanefndir. 
Lögð fram drög að dagskrá og yfirlit yfir áætlaða þátttöku. Frekari gögn verða send út til 
framkvæmdastjórnar þegar nær dregur. 
 
9. Viðburðir  
Farið var yfir viðburði sem framundan eru. 
 
10. Næstu fundir 

Næstu fundir framkvæmdastjórnar ÍSÍ verða miðvikudagana 16. september, 21. október og 
18. nóvember.  Formannafundur ÍSÍ verður haldinn föstudaginn 21. nóvember í Reykjanesbæ. 

 
11. Önnur mál 
11.01 Staða GLÍ 



Forseti skýrði frá óformlegum samráðsfundi með aðilum úr stjórn GLÍ og glímufélögum vegna 
ýmissa mála sem komið hafa upp innan glímuhreyfingarinnar og stöðu íþróttarinnar. 
 

 

Fleira var ekki gert og fundi slitið. 
Halla Kjartansdóttir, fundarritari. 
 
 


